Nafarroako Parlamentuko Mahaiak, 2012ko irailaren 3an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Román Felones Morrás jaunak aurkeztutako galdera, rgitalpenen gaineko politikari dagokionez lortu nahi diren helburuei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2012ko irailaren 3an

Lehendakaria: Alberto Catalán Higueras

GALDERAREN TESTUA

Socialistas de Navarra parlamentu-taldeko foru parlamentari Román Felones Morrásek, Legebiltzarreko Erregelamenduko 188. artikuluan eta hurrengoetan ezarritakoaren babesean, zenbait argibide eskatzen ditu Nafarroako Gobernuaren argitalpen-politikaren inguruan.

Foru Administrazioak argitalpen-poliiika baliatu ohi du Nafarroari buruzko azterlanak ezagutzera emateko, herrialdearen ezaupidearen dibulgazioa egiteko eta Administrazioaren beraren zenbait jarduketa aurkezteko.

Politika hori Vianako Printzea Erakundeari esleituta egon ohi zen, harik eta, laurogeiko hamarkadan, bere koordinazioa organikoki Lehendakaritza Departamentuaren menpe egotera igaro zen arte.

Azken urteotan, departamentu eta erakunde atxikien jarduketak ugaritzearekin batera, politika hori lausotuta gelditu da, eta aldaketa handiak gertatu dira kontusailetan.

Afera hori egun zertan den jakite aldera, hauxe jakin nahi dugu:

1.- Argitalpen-politikarekin lortu nahi diren helburuak, Administrazio osoari dagokionez.

2.- Departamentu eta erakunde atxiki bakoitzaren zerrenda xehakatua:

– 2011n horretara bideratutako kontusaila, guztira.

– Argitaratutako lanen kopurua, monografiak eta aldizkariak bereizita.

– Ohiko ale kopurua, eta banaketa.

Iruñean, 2012ko abuztuaren 1ean

